КОМИ РЕСПУБЛИКАСА ЮРАЛЫСЬЛӦН ИНДӦД

Коми Республикаса канму чинъясын уджалысь йӧзлы 

уджсикасын содтӧд тӧдӧмлун сетӧм йылысь
“Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь” Федеральнӧй оланпас серти, “Коми Республикаса торъя канму чинъясын уджалысь йӧзлы канмусянь гарантияяс йылысь” Коми Республикаса Оланпас збыльмӧдӧм могысь, медым бура олӧмӧ пӧртны Коми Республикаса канму власьт органъяслысь, Коми Республикаса канму органъяслысь Коми Республикаса канму чинъясын уджалысь уджсикасын вылыс тӧдӧмлуна йӧзӧс босьтӧмын коланлун могмӧдӧм кузя ӧтувъя кадрӧвӧй политикасӧ, шуа:

1. Коми Республикаса канму чинъясын уджалысь йӧзлы уджсикасын содтӧд тӧдӧмлун сетӧмсӧ котыртӧ Коми Республикаса канму гражданскӧй службалӧн веськӧдланін (водзӧ – Веськӧдланін).

2. Коми Республикаса канму чинъясын уджалысь йӧзлы уджсикасын содтӧд тӧдӧмлун сетӧм вылӧ заявкасӧ (водзӧ – заявка), кутшӧмӧс арталӧма ӧчереднӧй кадколаст вылӧ, тайӧ Индӧд дорӧ содтӧдын индӧм форма серти да заявка дорӧ гӧгӧрвоӧдана запискасӧ Коми Республикаса канму чинъясын уджалысь йӧзлы уджсикасын содтӧд тӧдӧмлун сетан шӧр нырвизьяс подулалӧмӧн ыстӧ Веськӧдланінӧ планируйтӧм во водзын мунысь волӧн косму тӧлысь 1 лунӧдз кадколастӧ:

1) Коми Республикаса Юралысь, Коми Республикаса Юралысьлӧн вежысь, Коми Республикалӧн Веськӧдлан котырса Веськӧдлысьӧс вежысь, Коми Республикаса Веськӧдлан котырӧ пырысь серти, коді збыльмӧдӧ ассьыс уджсӧ уджсикас пыр подув вылын, Коми Республикаса Юралысьлӧн да Коми Республикаса Веськӧдлан котырлӧн Администрацияса юрнуӧдысь, Коми Республикаын асшӧр уджалысьяслысь инӧдъяс торъя дорйысь, Коми Республикаын мортлысь инӧдъяс торъя дорйысь серти - Коми Республикаса Юралысьлӧн да Коми Республикаса Веськӧдлан котырлӧн Администрация;

2) Коми Республикалӧн Каналан Сӧветса Веськӧдлысь, Коми Республикалӧн Каналан Сӧветса Веськӧдлысьӧс Медводдза вежысь, Коми Республикалӧн Каналан Сӧветса Веськӧдлысьӧс вежысь, Коми Республикаса Каналан Сӧветлӧн комитетса, пыр уджалысь комиссияса  веськӧдлысь, Коми Республикалӧн Каналан Сӧветса депутат (коді збыльмӧдӧ ассьыс уджсӧ уджсикас пыр подув вылын), Коми Республикаса Каналан Сӧветлӧн Аппаратса Юрнуӧдысь серти - Коми Республикалӧн Каналан Сӧветса Аппарат;

3) Россия Федерацияса Президент бердын Коми Республикаӧс пыр петкӧдлысь, Россия Федерацияса Рытыв-Войвыв дінмуын Коми Республикаӧс петкӧдлысь, Коми Республикаса Юралысьӧн лӧсьӧдӧм канму органса юрнуӧдысь, Коми Республикалӧн олӧмӧ пӧртысь власьт мукӧд органса (министерствоса, службаса, агентствоса, комитетса, веськӧдланінса, инспекцияса) юрнуӧдысь серти (водзӧ – Коми Республикаса канму органъяс) – Коми Республикаса канму орган, кӧні индӧм мортыс уджалӧ Коми Республикаса канму чинын;

4)  Коми Республикалӧн видзӧдан-арталан палатаса веськӧдлысь серти - Коми Республикаса видзӧдан-арталан палата;

5) Коми Республикалӧн бӧрйысян комиссияса веськӧдлысь, Коми Республикалӧн бӧрйысян комиссияса веськӧдлысьӧс вежысь, Коми Республикалӧн бӧрйысян комиссияса секретар, Коми Республикалӧн мутас бӧрйысян комиссияса веськӧдлысь серти – Коми Республикаса бӧрйысян комиссия;

6) Коми Республикалӧн Оланподув ёрдса ёрдысьяс серти - Коми Республикалӧн Оланподув ёрдса аппарат.

3. Коми Республикаса олӧмӧ пӧртысь власьт орган (министерство, служба, агентство, комитет, веськӧдланін, инспекция) сетӧ Веськӧдланінӧ заявка, кутшӧмӧс сӧгласуйтӧ Коми Республикалӧн Веськӧдлан котырса Веськӧдлысьӧс вежыськӧд, коді уджмогъяс юклӧм серти координируйтӧ Коми Республикаса олӧмӧ пӧртысь власьт лӧсялана органлысь уджсӧ, мый колӧ сӧгласуйтны налы сійӧс босьтан лунсянь 5 уджалан лун чӧжӧн.

4. Веськӧдланін воӧм заявкаяс да Коми Республикаса канму чинъясын уджалысь йӧзлы уджсикасын содтӧд тӧдӧмлун сетӧм кузя велӧдан услугаяслӧн дон вылӧ экономическӧй нормативъяс подув вылын, кутшӧмъясӧс вынсьӧдӧ Коми Республикаса Веськӧдлан котыр (водзӧ – экономическӧй нормативъяс), арталӧ велӧдчӧм вылӧ сьӧмӧн могмӧдан ыдждасӧ да  планируйтӧм во водзын мунысь волӧн ода-кора тӧлысь 1 лунӧдз ыстӧ Коми Республикаса сьӧм овмӧс министерствоӧ лӧсялана во вылӧ Коми Республикаса канму чинъясын уджалысь йӧзлы уджсикасын содтӧд тӧдӧмлун сетӧм вылӧ сьӧмӧн могмӧдан ыджда йылысь вӧзйӧмъяс сы могысь, медым пыртны ӧчереднӧй финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпас балаӧ.
5.  Ӧчереднӧй финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпас вынсялӧм бӧрын Веськӧдланін Коми Республикаса канму чинъясын уджалысь йӧзлы уджсикасын содтӧд тӧдӧмлун сетӧм вылӧ урчитӧм сьӧм мындаын кырымалӧ контракт организацияяскӧд, кодъяс нуӧдӧны уджсикасын содтӧд уджтасъяс серти велӧдан удж, канму да муниципальнӧй коланлун вылӧ вузӧсъяс, уджъяс, услугаяс ньӧбан юкӧнын контракт система йылысь Россия Федерацияса оланпастэчасӧн урчитӧм пӧрадок серти.

6. Веськӧдланін:

1) сетӧ отчётнӧй бӧрся мунысь волӧн рака тӧлысь 1 лунӧдз Коми Республикаса Веськӧдлан котырӧ Коми Республикаса канму чинъясын уджалысь йӧзлы уджсикасын содтӧд тӧдӧмлун сетӧм кузя кывкӧртӧдъяс йылысь доклад;

2) сетӧ урчитан пӧрадок серти Коми Республикаса Веськӧдлан котырлы экономическӧй нормативъяс вынсьӧдӧм да налӧн вежсьӧмъяс йылысь вӧзйӧмъяс видлалӧм вылӧ;

3) методическӧя котыртӧ да координируйтӧ Коми Республикаса канму чинъясын уджалысь йӧзлы уджсикасын содтӧд тӧдӧмлун сетӧм кузя уджсӧ;

4) нуӧдӧ контроль Коми Республикаса канму чинъясын уджалысь йӧзлы уджсикасын содтӧд тӧдӧмлун сетӧмысь.

7. Коми Республикаса сьӧм овмӧс министерстволы быд во ӧчереднӧй финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд лӧсьӧдігӧн вичмӧдны Коми Республикаса канму чинъясын уджалысь йӧзлы уджсикасын содтӧд тӧдӧмлун сетӧм кузя мероприятиеяс збыльмӧдӧм вылӧ сьӧм.

8. Тайӧ Индӧд збыльмӧдӧм бӧрся видзӧдны Коми Республикаса Юралысьлӧн да Коми Республикаса Веськӧдлан котырлӧн Администрацияса юрнуӧдысьлы.

9. Лыддьыны вынтӧмӧн “Коми Республикаса канму чинъясын уджалысь йӧзлы тӧдӧмлунъяс бурмӧдӧм, квалификация кыпӧдӧм йылысь” Коми Республикаса Юралысьлысь 2012 во ӧшым тӧлысь 21 лунся 158 №-а Индӧд.

10. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысь



В.ГАЙЗЕР

Сыктывкар

2015 вося ода-кора тӧлысь 15 лун

54 №
Коми Республикаса Юралысьлӧн

 2015 во ода-кора тӧлысь 15 лунся 54 №-а Индӧд дорӧ 

содтӧд
Форма
Коми Республикаса канму чинъясын уджалысь йӧзлы уджсикасын содтӧд тӧдӧмлун сетӧм вылӧ
ЗАЯВКА
___________________________________________________________________________

(Коми Республикаса канму орган ним)

       I. Россия Федерация мутасын уджсикасын содтӧд тӧдӧмлун сетӧм 
	Велӧдан 

уджтас ним
	Велӧдчан

 кадколаст
	Велӧдчан ног
	Коми Республикаса канму чинъясын уджалысь йӧз лыд, кодъясӧс колӧ ыстыны босьтны уджсикасын содтӧд тӧдӧмлунсӧ тайӧ велӧдан уджтас серти

	
	
	
	


II. Россия Федерациялӧн мутас сайын уджсикасын содтӧд тӧдӧмлун сетӧм
	Велӧдан 

уджтас ним
	Велӧдчан

 кадколаст
	Велӧдчан ног
	Коми Республикаса канму чинъясын уджалысь йӧз лыд, кодъясӧс колӧ ыстыны босьтны уджсикасын содтӧд тӧдӧмлунсӧ тайӧ велӧдан уджтас серти

	
	
	
	


     Коми Республикаса 
     канму органса юрнуӧдысь
    


            ___________ _______________________
                                       
  (кырымпас)   (кырымпас гӧгӧрвоӧдӧм)
Н. Воробьева - 7053 пас 
